
REPUBLIKA E KOSOVES

C-1V.-13-1988

Ankuesi

M C, Prizren.
Pérfagésuar nga av. Sh R, Prizren.

Kundér

Pala kundérshtare

N.SH “FAMIPA,, (né likuidim), e pérfagésuar nga
Agjencia Kosovare e Privatizimit,(AKP) Rr. “Driton Hoxha", nr. 55, Lakrishté, Prishting.

Dhoma e Posagme e Gjykatés Supreme té€ Kosovés pér céshtjet né lidhje me Agjenciné Kosovare
té Privatizimit (Dhoma e Posagme), gjyqtaren Ganimete Puka, mé 26.shtator. 2024, 1éshon kété:

AKTGJYKIM

APROVOHET pjesérisht si e bazuar kérkesa/ ankesa e ankuesit dhe ndryshohet
Vendimi i Agjencisé Kosovare té Privatizimit — Autoriteti i Likuidimit, nr. PRZ024-
0109, i datés 26.gusht.2013.

OBLIGOHET AKP- Autoriteti i Likuidimit t& N.SH-sé né likuidim, gé né emér té
démshpérblimi pér ndérprerje té parakohshme té kontraté sé punés, t’ia paguaj ankuesit
M C, shumén prej 619.5 €, ndérsa pjesa tjetér e kérkesés pértej shumés s€ aprovuar,
refuzohet si e pa bazuar.

OBLIGOHET Autoriteti i Likuidimit gé ankuesit, né emér té taksés gjygésore, t’ia
paguaj shumé prej 20.00€, si dhe pérfagésuesit té ankuesit, né emér té pérpilimit té
kérkesés/ankesés, t’ia paguaj né shumé prej 104.00 €, gjersa pjesa tjetér refuzohet.

Shuma e aprovuar si né pikén Il dhe I11,té dispozitivit do té pérmbushet né pajtim té

prioritetit sipas kategorisé sé pércaktuar té kérkesave dhe interesave né procedurén e
likuidimit.

Rrethanat faktike dhe procedurale

Me 02.tetor.2013, ankuesi pérmes té autorizuarit té tij, dorézoi né Dhomén e Posa¢cme, ankesé
kundér Vendimit nr. PRZ024-0109, i datés 26.gusht.2013, té Autoritetit té Likuidimit (tutje AL)
mé té cilin ka kérkuar démshpérblim pér ndérprerje té parakohshme té kontratés sé punés né
shumé prej 1.680.00 € ( 19 paga x 88.5 € ), nga N.SH “FAMIPA” (né likuidim). Ankuesi e
kundérshton vendimin e AL dhe thekson se kérkesa e tij ka té béjé me kompensim pér ndérprerje
té parakohshme té kontratés sé punés nga N.SH. Ka theksuar se ai ka gené punétor né N.SH
“FAMIPA” nga viti 1972, deri sa atij i éshté ndérpreré marrédhénia e punés pér shkak té
privatizimit me 16.shtator.2011. Tutje, Ankuesi ka pohuar sé ishte i regjistrua né listén e té
punésuarve dhe me vendimin e kundérshtuar atij , ju kané shkelur té drejtat e tij ligjore nga
marrédhénie e punés dhe ndihet i diskriminuar pér té realizuar njé té drejté té tillé né raport me
té punésuarit té tjeré. Ankuesi pohon sé me kohe i éshté drejtuar AL dhe njé kérkesé e tillé, ju
éshté refuzuar nga AL, pa kurrfaré baze ligjore. Ankuesi bazén e kérkesés sé tij e mbéshtet né
nenin 40.1.6.2 té shtojcés sé Ligjit t¢ AKP/sé, nr.04/L-034. | propozon Gjykatés, gé ankesén e
tij ta aprovoj né térési si té bazuar.

Me 01.shkurt.2017, e paditura AKP-ja parashtroi mbrojtje né ankesé ku pohoi sé i kundérshton
té gjitha pretendimet e ankuesit té paragitura né ankesé duke i konsideruar si té pa bazuara né
ligj dhe si té tilla duhet té refuzohet. E paditura pohoi se ankuesi nuk ka treguar se cili nen i Ligjit
04/L-034 éshté shkelur nga AL né marrjen e vendimit. Tutje AKP, pohon se ankuesi nuk ka
parashtruar ndonjé argument se cila dispozité e Ligjit pér AKP éshté aplikuar gabimisht nga ana
e AL. AKP gjithashtu pohon se punonjésve ju takon e drejta pér démshpérblim pér ndérprerje té
parakohshme té kontratés sé punés nése jané pushuar nga puna si rrjedhojé e njé veprimi té
ndérmarr nga Agjencia., ashtu gé ankuesi nuk figuron listé e pagave pér 6 muajit e fundit, dhe
njé e drejt e tillé komfor nenin 40.1.6.2 té shtojcés sé Ligjit 04/L-034, t&¢ AKP/sé, nuk i takon.
AKP nga té gjitha arsyet propozoj gé ankesa té& hedhet si e papranueshme ose refuzohet si e
pabazuar dhe Vendimi i AL té vértetohet. AKP, si prové ka dorézuar listat e pagave té papaguar
té punétoreve dt.19.09.2011.

Me 14 shkurt.2014, ankuesi ka parashtruar pérgjigje ndaj mbrojtjes sé AKP-sg, duke
kundérshtuar pohimet e AKP , dhe mbetet né térési prané pretendimeve té parashtruara né
kérkesé / ankesé dhe i propozon gjykatés qé ta aprovoj kérkesén / ankesén si té bazuar . Ankuesi
pérgjigjes ia ka bashkangjitur si prové vendimin e kundérshtuar té AL, nr.PRZ024-
01029,dt.26.08.2013, librezén e punés, njoftimin dt 16.shtator.2011, si dhe njé vendim té dt
03.10.1995.

Me 27.shkurt.2017, AKP ka parashtruar kundérpérgjigje ndaj pérgjigjes sé parashtruesit/ankuesit
duke propozuar qé té refuzohet ankesa si e pabazuar né pajtim me nenin 7 té LPK, dhe nenit 23,
té shtojcés sé Ligjit nr. 04/L-033 dhe té vértetoj vendimin e AL .

Né lidhje me detajet tjera, gjykata i referohet shkresave té 1éndés dhe parashtresave té paléve.

Arsyetimi ligjor:

Ankesa aprovohet pjesérisht si e bazuar.

Né bazé té nenit 2.4 dhe nenit 77.1.1.1 té Ligjit Nr.06-L-086 t¢ Dhomés sé Posa¢cme té Gjykatés
Supreme té Kosovés pér céshtjet gé lidhen me Agjenciné Kosovare té Privatizimit (né tekstin e
métejmé Ligji pér Dhomén e Posagme), gjykata zbaton dispozitat procedurale té kétij ligji.

Né bazé té nenit 76.3 té Ligjit mbi Dhomén e Posacme, né lidhje me nenin 398 té Ligjit pér
Procedurén Kontestimore, gjykata vleréson se faktet gé pérmban ankesa e vértetojné até dhe
merr Aktgjykim pa caktuar seancé dégjimore.

Neni 42 pika 2 e Ligjit pér Dhomén e Posagme, parasheh se pala gé pretendon njé fakt apo ngjarje
ka barrén e déshmisé pér té déshmuar vértetésiné e pretendimit té tillé, duke paraqitur
parashtresat apo duke paragitur provat materiale (t¢ dokumentuara, fizike dhe/ose déshmuese),
ndérsa, pika 3 parasheh se pala gé pretendon njé fakt apo ngjarje ka mundésiné e arsyeshme pér
té paraqitur apo dorézuar provat materiale pér t€ mbéshtetur njé pretendim té till&, nése pala e
tillé déshton gé té paragesé apo dorézojé provat e tilla, atéheré vlerésohet se pala nuk ka ofruar
barrén e déshmisé lidhur me pretendimin e tillé.

Sipas nenit 7 té Ligjit pér Procedurén Kontestimore, palét kané pér detyré ti paragesin té gjitha
faktet mbi té cilat i mbéshtesin kérkesat e veta dhe té propozojné prova me té cilat konstatohen
faktet e tilla. Me fjalé té tjera, kushdo gé thoté dicka duhet ta déshmojé até (ei incumbit probatio
qui dicit).

Sipas nenit 40.1.6.2 té shtojcés sé Ligjit pér AKP, punétoréve u takon e drejta e démshpérblimit
pér ndérprerje té parakohshme té kontratés sé punés nése té njéjtit pushohen nga puna si rrjedhojé
e vendimit pér likuidim té ndérmarrjes, apo né lidhje me veprimin e ndérmarré nga AKP, sipas
nenit 6.1 apo 6.2 té Ligjit pér AKP.

Neni 76.7 i Ligjit té Punés nr. 03-L-212 (si ligj né fugi né kohén e ndérprerjes sé marrédhénies
Sé punés) thoté gé: Kompensimi i menjéhershém né para, u paguhet té punésuarve me kontraté
me periudhé té pacaktuar né ditén e ndérprerjes sé kontratés, sipas késaj shkalle:

7.1. nga dy (2) deri né katér (4) vite té shérbimit, njé (1) pagé mujore;

7.2. nga pesé (5) deri né nénté (9) vite té shérbimit, dy (2) paga mujore;

7.3. nga dhjeté (10) deri né néntémbédhjeté (19) vite té shérbimit, tri (3) paga mujore;
7.4. nga njézet (20) deri né njézetenénté (29) vite té shérbimit, gjashté (6) paga mujore;
7.5. nga tridhjeté (30) vite té shérbimit ose mé shumé, shtaté (7) paga mujore;

Gjykata vleréson se nuk éshté kontestuese né mes paléve fakti se ankuesi kishte té themeluar
marrédhénie pune dhe ishte njé punétor i NSH “FAMIPA”. Né két€ c¢éshtje, kontestuese,
ndérmjet paléve éshté fakti se a ka gené ankuesi punétor i NSH né momentin e privatizimit té
saj. Ankuesi pretendon se ka gené punétor i NSH-sé, deri sa ndérmarrja ka shkuar né privatizim
me daté 16 shtator 2011.

Ankuesi, bazén e kérkesés e mbéshtet né Njoftimin e datés 16 shtator 2011 pér hyrjen e NSH-sé
né likuidim, librezén e punés, si dhe né pohimet e tij té parashtruara né ankesé. Nga libreza e

punés e dorézuar si prové, vértetohet fakti se ankuesi kishte té krijuar marrédhénie pune nga viti
1972, deri né 2011 (me privatizimin e ndérmarrjes né fjalé).

Andaj, gjykata i pranon si prova relevante librezén e punés, njoftimin e datés 16 shtator 2011 si
dhe pohimet e tij té parashtruara né ankesé, pér vértetimin e faktit se ankuesi ka gené punétor i
NSH-sé, né kohén e privatizimit té saj, pérderisa e paditura nuk ka mundur té déshmojé té
kundértén dhe nuk ka dorézuar ndonjé proveé pér té vértetuar faktin se ankuesit ia kishte ndérpreré
marrédhénien e punés me ndonjé vendim apo akt tjetér, para kohés sé privatizimit t& NSH-sé.

Me rastin e aprovimit té shumés prej 619.5 €, né emér té démshpérblimit pér ndérprerje té
parakohshme té kontratés sé punés, AKP, asnjéheré nuk e ka kundérshtuar shumén e kérkuar nga
ankuesi prej 1.680.00€, mirépo gjykata duke ju referuara provave né shkresat e léndés me
konkretisht Librezés sé punés, ka gjete sé ankuesi kishte mbi 30 vite pérvoje té punés, dhe bazuar
né dispozita ligjore , té lartcekura , ankuesit i takon njé kompensim pér 30 vite pérvojé pune ,
prej 7 pagave (7 paga x 88.5 = 619.5€), e jo si¢ pretendon ankuesi 19 paga , dhe mbi keté bazé,
u vendosé, si né dispozitiv té kétij aktgjykimit.

Gjykata ka vlerésuar edhe pretendimet e tjera dhe kundérshtimet e palés sé paditur né lidhje me
objektin e kontestit, por té njéjtat nuk kané ndikuar pér té vendosur ndryshe né kété céshtje.
Gjykata vleréson se e paditura nuk ka mundur té déshmoj faktin se ankuesi nuk e ka pasur
statusin e punétorit t¢ NSH dhe faktin se me cilén bazé ligjore e ka béré ndarjen e punétoréve
aktiv dhe pasiv, pasi gé asnjé dispozité ligjore e zbatueshme né Republikén e Kosovés nuk e
parasheh kété ndarje. Ligji i Punés i cili éshté né fugi nga viti 2010, parasheh, ményrén e
themelimit té marrédhénies sé punés, pérfundimin e njé marrédhénie té punés dhe té drejtat dhe
detyrimet e punétoréve gé jané né marrédhénie pune te njé punédhénés i caktuar.

Nga provat e lartcekura, pérkatésisht nga libreza e punés shihet gé ankuesi kishte themeluar
marrédhénie pune me NSH deri né kohén e privatizimit té saj, ndérsa e paditura nuk ka déshmuar
se me ndonjé akt té ligjshém ia kishte ndérpreré ankuesit marrédhénien e punés para kohés sé
privatizimit. Po ashtu gjykata vleréson se ankuesi ka mundur gé mos té pranojé pagé dhe té mos
jeté né listén e pagave né muajt e fundit para privatizimit, por kjo nuk do té thoté se ai e ka
humbur statusin e té punésuarit né NSH.

Mbi té gjitha, ankuesi e bindi gjykatén sé ishte punétor i NSH, deri sa ndérmarrje ka hy né
likuidim, dhe ky fakt vértetohet edhe me listén e pagave té papaguar té dorézuar nga veté e
paditura, ku ankuesi evidentohet me numér rendor 7, liste e cila éshté e pérpiluar, vulosu dhe
nénshkruar nga personi pérgjegjés i NSH.

Nisur nga kjo gjendje, gjykata nxjerr pérfundim se ankuesi ishte njé punétor i NSH né kohén e
privatizimit té saj dhe késisoj i takon e drejta né kompensim pér ndérprerje té parakohshme té
kontratés sé punés, né shumén e aprovuar. Njé interpretim i tillé éshté né pajtim edhe me
precedentét e fundit t&¢ DHPGJS-sé dhe Kolegjit té Apelit (AC-1-21-0041, AC-1-21-0039, etj.).

Andaj né bazé té té lartcekurave dhe né pajtim me nenet 54.1 dhe 74.4 té Ligjit pér Dhomén e
Posacme u vendos si né dispozitiv té aktgjykimit.

Shpenzimet gjyqgésore

Ankuesi ka paguar taksat gjygésore.

Kérkesa mbi kompensimin e taksave gjyqésore, pér ankuesin, si né pikén Il (tre) té dispozitivit
u vendos né pajtim me nenin 62 té Ligjit pér DHPGJS.

Bazuar né nenin 6.2 lidhur me nenin 6.1 té Rregullores pér tarifén e avokatéve, daté 18 mars
2017, vendosi si né pikén IV (katér) té dispozitivit té kétij Aktgjykimi. Shuma e mbetur prej
104.00 Euro, refuzohet si e pa bazuar.

Andaj u vendos si né dispozitiv.

Késhilla juridike

Kundér kétij aktgjykimi mund té parashtrohet ankesé me shkrim né Kolegjin e Apelit t¢ Dhomés
sé Posagcme brenda 15 ditéve nga pranimi i kétij aktgjykimi. Ankesa duhet té dorézohet né bazé
té nenit 9.6 té Ligjit pér Dhomén e Posagme.

Ganimete Puka,

Gjyqtare

